
Né dt. 01 Néntor 2022 mbushen
3 vite gé éshté ndaré nga jeta
Prof. Francesco Macchia,
Universiteti 1 Barit ’Aldo Moro’,
koleg dhe mik i nderuar me té
cilin kemi bashképunuar pér vite
me radhé. Eshté falé figurave si
Prof. Macchia gé shumé prej
nesh mundén té rimékémben né
njé periudhé vérteté té véshtirg,
té njohim mé miré rrugét e dijes
dhe pérafrimin me Europén. Mé
poshté do jap disa mbresa dhe
arritie & kemi pasur gjaté
bashképunimit me Profesorin, jo
vetém pér ta pérkujtuar dhe si
shenjé mirénjohje, por edhe si
njé frymézim pér té rinjté, dhe
nxitje pér njé rrugétim té tillé.

Prof. Macchia u nda nga jeta né moshén 85 vjec. Nga kolegét e tij njihej si
njé person i singerté, i geshur, plot humor, qé menjéheré krijonte njé ndjenjé
ngrohtésie dhe respekti tek bashkébiseduesi. Mbi té gjitha, ishte njé botanist
i shkélgyer, njé nga natyralistét qé e béri Universitetin e Barit njé gendér
mendimi dhe kérkimi mjedisor; i tillé éshté edhe sot. Kopshti Botanik ’i tij’,
i vendosur né hapésirén e kampusit universitar, mbetet edhe sot njé nga
mjediset mé té bukura gé ¢dokush mund gjejé né Bari.

Falé pérpjekjeve té Profesorit dhe kolegéve té tij, Universiteti i Barit ishte,
midis viteve 70 dhe 80 té shekullit t& kaluar, njé gendér e mendimit natyralist
shkencor né Itali. Né két& ményré, lindén *Simpoziumet Kombétare pér
Ruajtjen e Natyrés’, ku specialisté nga disiplina té ndryshme shkencore gé
lidhen me mjedisin natyror shpalosén njohurité dhe ideté e tyre pér mbrojtjen
e natyrés. Nga ato Simpoziume dolén aktet e para apuliane pér krijimin e
zonave té mbrojtura, ligji rajonal pér parget natyrore té pajisura (1975), ligji
rajonal pér rezervat natyrore rajonale (1977), dhe shumé té dhéna pér

mjediset gé duhet t& mbroheshin, té bashkuara né ligjin aktual rajonal pér
zonat e mbrojtura (1997) né Itali.

Me Profesorin jam njohur herét, né fillimet e viteve 2000, kur ai kishte nisur
njé bashképunim INTERREG me kolegét e Kopshtit Botanik, me Prof. L.
Dinga, Prof. P. Hoda dhe té tjeré. Né ato vite uné me kolegé té kimisé kétu
né fakultet, dhe me ata t& Universitetit Bujgésor, ishim né pérpjekje pér njé
projekt kérkimor pér Ujémbledhésin e Bovillés. Prof. Macchia ndihmoi gé
propozimi yné té prezantohej né njé panair projektesh kérkim-zhvillimi né
Shkup. Nga ky bashképunim dhe kjo vizité, bashké me delegacionin e
Universitetit té Barit, uné ruaj kujtimet mé té mira, jo vetém lidhur me
shkrimin dhe paragitjen e njé projekti kérkimor, por edhe até té atmosferés
tepér t& ngrohté dhe miqgésore gé shpesh vetém italianét diné ta japin; dhe
veganérisht Prof. Macchia dallohej!

Nuk patém sukses pér Bovillén né até kohg, por Kkjo ishte njé pérvojé e vyer
pér ne. Pak mé voné, né vitet 2005-2008, studimi i Bovillés u mundésua falé
njé tjetér bashképunimi lapidar pér ne, ai me Prof. R. Bachofen, nga
Universiteti i Zyrihut (https://fshn.edu.al/info/publikime-shkencore).

Majtas, gjaté takimit té ekipit toné drejtues té projektit Tempus me Rektorin e
Universitetit té Barit; djathtas, Prof. Macchia dhe Prof. Appenroth, me mua né
gendér dhe kolegé té tjeré botanisté né zyrén time né fakultet.

Né até periudhé, pérpjekjet tona ishin té adresuara edhe drejt pérmirésimit té
cilésisé sé mésimdhénies. Kérkesa kryesore e kohés ishte reformimi i
programeve biologjike né pérputhje me nevojat pér ndryshim né Shqipéri
dhe me Deklaratén e Bolonjés. Bashk& me kolegun tjetér, Prof. K.
Appenroth, té Universitetit té Jenés, Gjermani, gjithashtu njé Figuré tjetér e
bashépunimeve tona né vite, hartuam njé projekt té pérbashkét TEMPUS, i
cili pati sukses dhe u vu né zbatim né vitet 2003-2006. Objektivi kryesor
ishte pérshtatja e drejtimeve ekzistuese biologjike universitare dhe
pasuniversitare me standardet e BE, me sistemin e krediteve (ECTS) etj.
Universiteti i Jenés dhe i Barit ishin dy partnerét kryesoré, dhe Prof. Macchia

ishte personi i kontaktit pér palén italiane. Kuptohet se sot shumé gjéra kané
ndryshuar pér miré né Universitetin toné; por né até kohé mjediset tona ishin
me mungesa té theksuara, t€ mobiluara keq, me kushte shumé larg asaj gé
kérkohesh pér njé puné normale, si né mésim dhe né kérkim. Mblidheshim
ndonjéheré né dimér rreth ndonjé reflektori, i cili na ngrohte vetém nga njéra
ané, duke punuar deri voné pér projektin. Pa folur pér ményrén jo fort té
lehté t& komunikimit mes nesh né até kohé, pér té sqaruar dhe véné né vijé
shumé nga kérkesat e projektit pér disa vite me radhé.

Falé késaj mundésie, rreth 45 kolegé shkuan pér vizité té shkurtér (1 deri 4
javé) né universitetet partnere, shumica né Bari, pérfshiré kétu edhe kolegé
té léndéve té pérgjithshme, Matematiké, Kimi, Fiziké etj. Vizitat e 7
asistentéve té rinj (deri né tre muaj), ishin né pérparési, pér té pérgatitur
diplomat ose doktoratat e tyre. Kjo ishte njé mundési jo e vogél pér té gjithé
kolegét, pér t'u njohur me programet mésimore pérkatése, bazén
laboratorike, praktikat, literaturén, fushat kérkimore etj. Po ashtu, rreth 15
kolegé nga universitetet partnere erdhén né Tirané, ku zhvilluan shpesh
takime pune nxitése dhe informuese, seminare dhe leksione me studentét etj.
Me specialisté vendas dhe té huaj, dhe me asistentét e rinj jané béré disa
ekspedita né vende interesante té natyrés shqiptare. Ato ishin njé mundési
mé shumé bashképunimi dhe shkémbimi pérvoje mes kolegésh, pér
biodiversitetin, pér vlerat ekonomike dhe natyrore, pér aspektet ekologjike té
zonave té ndryshme etj. Kjo u krijoi mundésiné edhe shumé kolegéve té rinj
té grumbullojné material dhe té dhéna pér punét e diplomave apo
doktoratave.

Njé nga ¢éshtjet mé té réndésishme té projektit ishte fugizimi i laboratoréve
mésimoré. Rreth 40 mikroskopé dhe 12 stereomikroskopé u shpérndané né
laboratorét kryesoré té Botanikés, Zoologjisé dhe Biologjisé.

Né secilin prej kétyre laboratoréve u vendos edhe nga njé komplet
mikroskopi i pajisur me kamer, i lidhur me kompjuter dhe televizor, gé éshté
risi edhe sot. Laboratorét e tjeré té Fiziologjisé Bimore, Mikrobiologjisé,
Fiziologjisé Shtazore u pajisén me pajisje té tjera, si spektrofotometér,
centrifugé, PCR, peshore analitike, sistemi filtrimi, dhomé pune
mikrobiologjike dhe sistem pastrimi UV, frigorifer etj. Ké&to ndihmuan
shumé né até kohé pér té pérmirésuar jo vetém mésimdhénien, por edhe
punén kérkimore me studentét diplomanté dhe doktoranté. Laboratorét
kryesoré dhe mjediset e punés u pajisén edhe me bateri me inverter pér té
mundésuar vazhdimin e punés edhe né mungesé té energjisé elektrike, né até
kohé jo e zgjidhur si duhet. Laboratorét u pajisén gjithashtu me gelqurina,
mjete pune praktike, kimikate, preparate mikroskopike etj.

Njé fotokopje, shtaté kompjutera, 4 bimera dhe projektoré u vuné né
pérdorim pér Departamentin, pér pérgatitien e materialeve mésimore-
kérkimore dhe zhvillimin e mésimit. Ndérkohé u riparuan dhe u vendosén né
puné shumé kompjutera té tjeré pér studentét diplomanté. Gjithashtu, u bé e
mundur lidhja e internetit pér pjesén mé té madhe té zyrave, dhe u pagua

edhe taksa pérkatése e shérbimit té internetit pér gjithé fakultetin. U
rindértua dhe pasurua me informacion fagja e Departamentit té Biologjisé né
FShN (www.fshn.edu.al).

Nuk ishte pak né até kohé shtypshkrimi i mbi 30 teksteve mésimore né shqip
(gjithsej mbi 7800 fage) té shuméfishuara nga 300 deri né 2000 kopje secili,
té cilét mbuluan nevojat e studentéve pér rreth 5 vjet. Né Bari ose Jena u
blené mbi 30 libra té ndryshém, nga mé té zakonshmit né pérdorim pér
mésimdhénie né Biologji né até kohé. Dhjeté kopje pér ¢do libér té shtypur
né shqip, dhe té gjithé librat e huaj u dorézuan né fondin e Bibliotekés sé
Fakultetit. Shumé nga tekstet e printuar apo librat e bleré jané né pérdorim
edhe sot.

Falé kétyre pérpjekjeve kurset egzistuese té Biologji-Kimisé (4-vjecare) dhe
té Biologjisé (5-vjecare) u reformuan né kurse biologjie bachelor (3-vjecar)
dhe master (2-vjegar), pérvojé kjo thuajse e re dhe ndér té parat né vend.
Planet mésimore egzistuese dhe programet e Iéndéve me fare pak ndryshime
ruajné edhe sot até qé ne mundém té reformonim atéheré. Po ashtu njé pjesé
e miré e laboratoréve tané, ruajné ende até paraqgitje gé ne mundém té
krijonim nén mbéshtetjen e projektit TEMPUS (flas sistemimin e tavolinave
dhe rafteve, pajisjet, preparatet mikroskopike etj.); nuk mund té mos
pérmend kétu edhe kualifikimet e stafit né shkallé té gjeré, si dhe
shkémbimet e ndérsjella me Universitetin e Jenés dhe té Barit dhe gjetké.

Né retrospektivén e mbi 15 viteve uné vlerésoj me shumé respekt kété
bashképunim mes nesh, pérfshiré kétu edhe me gjithé stafin drejtues té
Departamentit, t& Fakultetit, dhe gjithé kolegét e tjeré té asaj kohe. E quaj
tepér té ¢cmuar dakordésiné pér té béré mé té mirén e mundshme pér
reformén, pér té gjitha aktivitetet, pér té mos ngadalésuar apo penguar
ecuriné e saj, dhe té veté projektit. Shumé mirénjohje me kété rast edhe ndaj
shumé kolegéve né Universitetin e Barit dhe té& Jenés gé pritén dhe
mbéshtetén homologét e tyre nga Tirana. Falé késaj atmosfere bashképunimi
mes nesh, projekti TEMPUS i asaj kohe u vlerésua ndér mé té mirét né
Bruksel.

Kuptohet se gjithé kéto arritje té asaj kohe u béné me diskutime té shumta
mes nesh si drejtues kryesoré, me shumé pérpjekje pér té béré mé té mirén e
mundshme, dhe gjithmoné kjo né njé atmosferé mirékuptimi do thosha té
shkélgyer. Né takimet tona trishe, mes njé shqiptari, njé italiani dhe njé
gjermani, me gjuhét tona pérkatése jo gjithmoné sgarimet ishin bindése. Por
kur ishte déshira e miré, gjithshka pérfundonte né dakordési, ku nuk
mungonte edhe humori i Profesorit, i cili pérmbyllte émbél gjithshka.

Prof. Macchia kujtohet me respekt nga shumé prej nesh sidomos pér pritjet e
béra té gjithsecilit prej nesh gjaté vizités né Itali, nga mbrritja né portin e
Barit, sistemimi né hotel, shogérimi népér vizitat né Universitet, e daljet e
tjera né shumé vende historike té zonés sé Pulias. Shumé nga studentét e asaj
kohe kujtojné leksionet e hapura té zhvilluara prej tij né Tirané, ku dallohej
oratoria dhe humori térhegés né shumé c¢éshtje botanike, edhe kur ato ishin

tepér té thelluara. Pa dyshim daljet tona té pérbashkéta né Alpet shqgiptare
kané géné gershia mbi torté né gjithé kété bashké&punim, nga panorama dhe
biodiversiteti i luginave t& Cemit, Thethit dhe Valbonés, e deri te mikpritja
né Lépushé, né Theth dhe né Bajram Curri.

Maijtas, me kolegé italiang, gjermané dhe shqiptaré né tragetin e Komanit, gjaté
vizités soné né Alpet shqiptare, né gershor 2005; djathtas, mbi tunelin e marrjes sé
ujit té pijshém né Ujémbledhésin e Bovillés, bashké dhe me Prof. Appenroth, nga
Universiteti i Jenés dhe Prof. Bachofen nga Universiteti i Zyrihut.

Edhe pas mbylljes sé projektit TEMPUS kontaktet me Prof. Macchia nuk
reshtén. Edhe pse né moshé té thyer Ai ishte i pranishém né gjithé punét,
pérpjekjet tona, pérfshiré dhe hallet e gézimet familjare té gjithésecilit prej
nesh. Né kété pérvjetor té humbjes sé tij uné dhe kolegét e mi pérulemi me
shumé respekt ndaj Tij! Faleminderit Prof. Macchia! Me kété rast i shprehim
edhe njé heré ngushéllimet tona mé té singerta gjithé familjes, shokéve dhe
miqve. U prehté né page dhe qofté gjithmoné i paharruar!



